YAĞLARDA HƏLL OLAN VİTAMİNLƏR
Vitaminlər - hüceyrənin normal həyat fəaliyyəti üçün lazım olan ən vacib bioüzvi maddələrdir. Onlar qidanın əvəzolunmaz komponentləridir. Vitaminlərin çoxusu insan və heyvan orqanizmində sintez olunmurlar. Bitkilərdə və mikroorqanizmlərdə amin-turşulardan ( triptofan, β-alanin, valin, serin və s. ), karbohidratlardan ( qlükoza, qalaktoza və s. ) və qeyri-üzvi birləşmələrdən sintez olunurlar. Vitaminlər bir çox fermentlərin tərkibinə daxildir, bioloji katalizdə mühüm rol oynayır. Onlar orqanizmdə fermentlərin zülal olmayan hissələrinin-koferment və prostetik qruplarının qurulmasında iştirak edir. Onlar bitkilərin, heyvanların və insanların boy və inkişafında da mühüm rol oynayır. 
Vitaminlərin mübadiləsi ( biosintezi, parçalanması ) bitkilərin və heyvanların orqanlarında müxtəlif intensivlikdə getməklə onların yaşından, xarici mühit amillərindən ( günün uzunluğu, temperatur, havanın rütubəti, təzyiq, şüalanma və s. ) və onların orqanizmindən  də asılıdır. 
Viataminləri öyrənən elm sahəsi vitaminologiya adlanır. Hazırda 50-yə qədər vitamin müəyyən edilmişdir. Onların əksəriyyəti bitkilərdən süni surətdə sintez üsulu ilə alınmışdır.    
Struktur və funksyaları yaxşı öyrənilmiş vitaminlərdən əlavə vitaminəbənzər maddələr də mövcuddur. Onların bioloji rolu hələlik yaxşı tədqiq edilməmişdir. Belə maddələrə xolin, inozit, linol turşusu, I-vitamini ( S-metilmetionin ), B15-vitamini ( panqam turşusu ), orot turşusu, ubixinon, paraaminbenzoy turşusu, karnitin, linol, linolein, araxidon turşuları aiddir. Müəyyən edilmişdir ki, onların qidada çatışmazlığı bir sıra xəstəliklərin yaranmasına şərait yaradır.
Vitaminlər latın hərfləri ilə adlandırılır. A, B, C, D, E, K vitaminləri və s. 
Lakin bunlar təsirlərinə görə ( antikseroftalmik, antipellaqrik vitaminlər və s. ) və kimyəvi tərkiblərinə görə də ( tiamin, askorbin turşusu və s. ) adlandırılır. Hazırda hər üç adlanmadan istifadə edilir. 
Vitaminlər müxtəlif qrup üzvi birləşmələrə aid olduğu üçün onların həll olma qabiliyyətinə görə iki qrupa bölünür. 
1. Yağda həll olan vitaminlər – A, D, E, K, Q
2. Suda həll olan vitaminlər – B qrupu (B1, B2, B3, B5, B6) vitaminləri, C, PP, fol, paraaminbenzoy turşusu və s.  
Yuxarıda qeyd edilən vitaminlərin bəziləri bir neçə formada olur. Həmin formalar – vitamerlər adlandırılır. Məsələn, A1 və A2 vitaminləri A vitamininin, D2 və D3 vitaminləri D vitamininin vitamerləridir. 

A vitamini- A vitamini ( və ya retinal ) bitkilərdə provitamin formada olur. Onun provitamini karotindir. Onun da 3 izomeri vardır: α-, β─, γ─karotin. Karotinlərin qarışığında β─karotin çoxluğu ( təxminən 85% ) təşkil edir. Bunun bioloji fəallığı 100 götrülərsə, α─formanınkı 53 və γ─formanınkı isə 27-dir. Karotinlər karbohidrogenlərə aid olub, emprik tərkibi  olur. 
A vitamini insan və heyvan orqanizmində karotindən əmələ gəlir. Bağırsağın selik təbəqəsində və qaraciyərdə karotinazanın iştirakı ilə bir molekul β – karotindən hidrolitik parçalanma nəticəsində 2 molekul, α─, və γ─karotindən isə bir molekul A1 vitamini ( və ya retinal ) əmələ gəlir.

A1 vtamini tsiklik biratomlu doymamış spirtdir. Oksigenli mühitdə tez pozulur. Təmiz halda açıq-sarı rəngli kristallik maddədir, 630C-də əriyir. Suda həll olmur, lakin yağlarda, efirdə, xloroformda, asetonda və s. yağ həlledicilərində yaxşı həll olur. Bunun izomerləri də vardır. A2 vitaminindən bunun fərqi nüvəsində əlavə ( 2-ci ) ikiqat rabitənin olmasıdır. 
Şirin su hövzələrində yaşayan balıqların yağında bioloji təsirinə görə retinola oxşar maddə tapılmışdır. Bu maddənin bioloji təsiri retinola nisbətən zəifdir. O kimyəvi quruluşuna görə retinoldan bir ədəd doymamış ikiqat rabitənin olması ilə fərqlənir və bununla əlaqədar dehidroretinol adlanır.
Balinaların qaraciyərində orqanizmə A vitamini kimi təsir göstərən bir maddə alınmışdır. Bu maddə A3 vitamini adlanır.
A qrupu vitaminləri zülalların, nuklein turşularının mübadiləsində, bəzi hormonların ( insulinin ) fəallaşmasında, oksidləşmə-reduksiyalaşma proseslərində iştirak edir. 
A vitamininin aldehid forması ( sis izomeri ) opsinlə birləşib rodopsin ( görmə purpuru ) əmələ gətirir. Bu görmə prosesini də başa çatdırır. Rodopsin işığın təsirilə opsinə və A vitamininin sis – formasına ayrılır. Sonuncu isə izomerləşərək trans formaya və A vitamininin aldehid forması isə reduksiyalaşaraq spirt formasına çevrilir.
Qaranlıqda bu proseslər əksinə gedir. Bu çevrilmələri sxematik aşağıdakı kimi göstərmək olar: 

A vitamini çatışmadıqda insan və heyvanlarda görmə prosesi ( keratomalyasiya – gözün buynuz təbəqəsinin yumşalması, kseroftalmiya-gözün buynuz qişasının quruması, sinir sisteminin fəaliyyəti və epitel örtüyü ) pozulur. Toyuq korluğu və ya hemerlopiya – A hipovitaminoz əmələ gəlir. Bu zaman alaqaranlıqda və axşamüstü görmə qabiliyyəti itir, lizosimin əmələ gəlməsi dayanmır, yoluxma-ya həssaslıq artır. Belə xəstələr vərəmə tez tutulur. 
A vitamini ən çox yumurtanın sarısında ( 2─15 mq% ), qaraciyərdə ( 25 mq% ), balıq yağında ( 27─400 mq% ), süddə, kərə yağında və s. olur.
D vitamini – Buna bir neçə formada ( D2─D6 ) təsadüf edilir. Bunlardan faydalısı D2 və D3 vitaminləridir. 
D vitamini və ya kalsiferol bitkilərdə provitamin formasındadır. Bu da sterinlərdəndir. Məsələn, erqosterin D2 vitamininin provitaminidir. İnsan və heyvan orqanizmində erqosterindən ultrabənövşəyi şüaların təsiri ilə D2 vitamini ( erqokal-siferol ) əmələ gəlir. D3 vitamininin ( və ya xolekalsiferol ) biosintezində dəridə olan 7─dehidroxolesterindən istifadə olunur. D qrupu vitaminlərinin tərkibində tsiklo-pentanonperhidrofenantren nüvəsi vardır və quruluşları aşağıdakı kimidir:

D2  vitamini rəngsiz kristallardan ibarət 4 ikiqat rabitəli siklik doymamış spirtdir. Temperatura davamlıdır, 115-1170C-də əriyir. 

D vitamini mineral maddələrdən kalsium və fosfor mübadiləsinin nizamlanmasında iştirak edir. Bu vitamin çatışmadıqda körpələrdə raxit və yaşlılarda osteomalyasiya xəstəliyi əmələ  gəlir. Raxit mineral mübadilənin pozulması nəticəsində lülə sümüklərin yumşalması və əyilməsi ilə xarakterlənir. 
Bütün orqan və toxumalarda fosfor və kalsiumun miqdarı azalır. Qanda kalsiumun miqdarı 10 mq %-dən 7 mq %, fosforunku isə 5 mq %-dən 2 mq %-ə qədər azalır. 
D vitamini ən çox balıq yağında, süddə, qaraciyərdə, yumurtanın sarısında, kərə yağında və qeyri məhsullarda olur. 
E vitamini – Bu vitamin əmələgəlmə ( törəmə ) prosesini nizamlamaqla, heyvanlarda qısırlığın qarşısını alır. Ona görə də buna törəmə vitamini və ya tokoferol ( nəsil gəzdirən deməkdir ) da deyilir. 
Emprik formulu C29H50O2. Tokoferolun quruluşu belədir:

E vitamini yağvari maye olub, spirt və efirdə yaxşı həll olur, asan oksidləşir, turşulara və temperatura davamlıdır. Qələvilərdə nisbətən tez həll olur. 
Tokoferol yağları oksidləşmədən qoruduğu üçün antioksidant adlanır. 
E vitamini həm sərbəst, həm də birləşmiş halda olur. Kələmdə E vitamini
20% sərbəst və 80% zülalla birləşmiş haldadır (M. P. Zaxarovaya görə).
E vitamini orqanizmdə oksidləşmə - reduksiya proseslərinin nizamlanmasına imkan yaradır. Ona görə bu vitaminin çatış-mazlığında əzələlərin oksigenə təlabatı çoxalaraq, onlar distrofiyalaşır. 
Müəyyən olunmuşdur ki, E vitamini selenin və ubixinonun metobolizminə təsir edir, həmçinin qocalmanı ləngidir. 
E avitaminozluğu zamanı heyvanlarda balasalma əmələ gəlir. Spermatozoid-lərin, tənasül hormonlarının əmələ gəlməsi pozulur. Erkəklərin toxumaları degeni-rasiyalaşır. 
K vitamini – Buna antihemorrokik vitamini də deyilir. Bu qanın laxtalanmasında iştirak etdiyindən onun çatışmamazlığında qan laxtalanma qabiliyyətini itirir. Bədənin müxtəlif hissələrində ( dəridə, qarın boşluğunda, əzələlərdə ) qan sızmaları müşahidə edilir, qan azlığı baş verir. Bu vitamin protrombinin əmələ gəlməsində iştirak edir, prokonvertini stabilləşdirir.
K vitamini açıq-sarı rəngli kristallik maddə olub, 520 C temperaturda əriyir. Reduksiya etdikdə rəngsizləşir, oksidləşdikdə isə saralır. Bu vitamin ultrabənövşəyi şüaların və qələvilərin təsirindən pozulur. Lakin havada uzun müddət, hətta 1200 C-yə kimi qızdırdıqda belə pozulmur.
K vitaminləri üzvi həlledicilərdə yaxşı həll olur. O bir neçə formada olur. Onlardan K1 və K2 vitaminləri əsasdır. K1 vitamini-nə α─filloxinon, K2 vitamininə isə farnoxinon da deyilir.
K1 vitamininin tərkibi aşağıdakı kimidir:

Bunun kimyəvi adı 2-metil-3-fitil-1,4-naftoxinondur. Bu 1940-cı ildə sintetik yolla da alınmışdır.
K vitamini naftaxinon qrupuna aiddir. Bunun bioloji fəallığında nüvəsi əsas rol oynayır, yan zəncir isə az əhəmiyyətlidir.
K vitaminləri orqanizmdə parçalanaraq 2-metil-1,4-naftoinona da çevrilir ki, bu da zəif də olsa, fəallığa malikdir. Bu, K3 vitamini də adlanır.
K vitamininin çatışmazlığına quşlar, xüsusən cavanlar çox həssasdır. O, bitgilərdə ən çox qara yoncada, kələmdə, ispanaqda, yerkökündə, gicitgəndə və qarğıdalının saçağında olur.
Təbabətdə və baytarlıqda ən çox K vitamininin əvəzedicisi olan vikasol və ya metilnaftoxinonun bisulfitli törəməsi işlənir.

Bu maddə suda yaxşı həll olur, toksiki təsiri azdır və bilavasitə qana yeridilə bilər.
Vikasoldan qanaxmalarını dayandırmaq üçün də istifadə edilir.
F vitamini – Linol, linolen və araxidon turşuları F vitamini ( fat ingiliscə yağ deməkdir ) sayılır. Bunlardan ən fəalı araxidon turşusudur. Vitaminlər ən çox bitki yağlarında ( qarğıdalı, günəbaxan ) olur, insan və heyvanlarda sintez olunmur. Qeyd edilən turşular suda həll olmur, lakin üzvi həlledicilərdə yaxşı həll olur və yüksək bioloji fəal maddələrdir. Plastik funksiya daşıyır. Bu turşuların bəzilərindən bir qrup prostaqlandinlər əmələ gəlir.
F vitamininin çatışmazlığı siçovullarda tüklərin tökülməsinə, dermatitə, boy inkişafının dayanmasına səbəb olur. Ağır formada insanda damarlarda skleroz, hiperxolesterinemiya müşahidə edilir, yolxucu xəstəliklərə həssaslıq artır.
Kənd təsərrüfatı heyvanlarında F vitamininin çatışmazlığı yaxşı öyrənilməmişdir, lakin müəyyən edilmişdir ki, süd məhsuldarlığı azalır, cavanların boy inkişafı dayanır, nəsilvermə pozulur.
Q vitamini – Q vitamini yaxud koferment ( KoQ ) adlanır. Ubixinon və ya koenzim Q canlı aləmdə çox geniş yayılmış kofermentlərdən biridir. Ona canlıların toxuma və hüceyrələrində təsadüf edilir. Koenzim Q əksəriyyət etibarilə hüceyrələrin mitoxondrilərində olur. O, toxuma tənəffüsü ( bioloji oksidləşmə ) prosesində elektronların membran dehidrogenazalarından sitoxrom sisteminə keçirilməsində iştirak edir. Lakin ona başqa ferment sistemlərində də ( məsələn, qaraciyərin aldehidoksidazasının tərkibində ) təsadüf olunur. 
Koenzim Q-nün kimyəvi quruluşunun əsasını 2,3-dimetoksi-5-metil-1,4-benzoxinon təşkil edir. Onun yan zənciri müxtəlif miqdarda izoprenoid qalıqların-dan ibarətdir.

Ubixinon suda həll olmayan maddədir, oksidləşmə-reduksiya qabiliyyətinə malikdir. Bu vitamin mitoxondriyaların daxili membranlarında elektron köçürücü zülalların tərkibinə daxildir. Tənəffüs prosesində flavoproteidlərdən ( membran dehidrogenazalardan ) V sitoxromdakı dəmirə elektronların köçürülməsində kofer-ment funksiyasını yerinə yetirir. Bu vitamin heyvan məhsullarında sintez olunur. Ubixinon bitki və heyvan məhsullarında vardır. Heyvan orqanizmində ən çox qaraciyərdə olur.
KoQ-əzələ distfrosiyası və ürək fəaliyyətinin çatışmazlığı hallarında da şəfaverici təsir göstərir.

